ԱՄՓՈՓԱԹԵՐԹ
«ԳԻՏԱԿԱՆ ԵՎ ԳԻՏԱՏԵԽՆԻԿԱԿԱՆ ԳՈՐԾՈՒՆԵՈՒԹՅԱՆ ՄԱՍԻՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ԿԱՌԱՎԱՐՄԱՆ ՀԱՄԱԿԱՐԳԻ ՄԱՐՄԻՆՆԵՐԻ ՄԱՍԻՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ
	1.   ՀՀ ԿԳՄՍՆ բարձրագույն որակավորման կոմիտե
	21.12.2022թ.

	
	N Ն/29-1/28982-2022

	Բարձրագույն որակավորման կոմիտեի կանոնադրական գործառույթների իրականացման համար օրենքում լիազորող նորմեր ապահովելու նպատակով խնդրում ենք շրջանառվող «Գիտական և գիտատեխնիկական գործունեության մասին օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծում կատարել հետևյալ լրացումները.

1. Նախագծում ավելացնել նոր հոդված հետևյալ բովանդակությամբ․
Հոդված 9․ Օրենքի 15.2. հոդվածում՝

1) 1-ին մասում «մշակումը» բառից առաջ լրացնել «և կարգերի» բառերը․
	Ընդունվել է:

Կատարվել է համապատասխան լրացումը:


	2) 3-րդ մասը լրացնել հետևյալ բովանդակությամբ նոր «9» և «10» կետերով․
«9) մշակում և հաստատում է գիտական աստիճաններ շնորհող մասնագիտական խորհրդի աշխատանքի կանոնակարգը․
10) մշակում և հաստատում է ատենախոսությունների արդյունքներն ու դրույթները հրապարակելու համար սահմանվող գիտական պարբերականների ցուցակում ընդգրկվելու չափանիշները։»
	Ընդունվել է:

Համապատասխան կետերը լրացվել են:



	2. Նախագծի հիմնավորման մեջ ավելացնել նոր պարբերություն հետևյալ բովան​դա​կու​թյամբ.

Օրենքի 15.2. հոդվածում առաջարկվող փոփոխությունները նպատակ ունեն ապահովելու անհրաժեշտ լիազորող նորմեր Բարձրագույն որակավորման կոմիտեի կանոնադրական գործառույթներն ապահովելու, ինչպես նաև 16-րդ հոդվածի 7-րդ և 8-րդ մասերից բխող անհրաժեշտ ենթաօրենսդրական նորմատիվ իրավական ակտերի հաստատման համար:
	Ընդունվել է մասամբ:
Կատարված լրացումները վերաբերում են միայն ԲՈԿ գործառույթներին և չեն առնչվում նորմատիվ իրավական ակտեր հաստատելու գործառույթներին:

	2. ՀՀ աշխատանքի և սոցիալական հարցերի նախարարություն
	03.01.2023

	
	N ՆՄ/ԺՍ-1-1/60-2023

	Ուսումնասիրելով ««Գիտական և գիտատեխնիկական գործունության մասին» օրենքում փոփոխություններ և լրացումներ կատարելու մասին» օրենքի նախագիծը՝ (այսուհետ՝ Նախագիծ)՝ առաջարկում ենք Նախագծի 12-րդ հոդվածի 1.1-ին մասում չկիրառել «գործուղումների» բառը, որպեսզի տարընկալումների տեղիք չտա ՀՀ կառավարության 29.12.2005 N 2335-ն որոշման հետ։

Միաժամանակ, կից ուղարկում ենք Նախագծի վերաբերյալ ՀՀ աշխատանքի և սոցիալական հարցերի նախարարության «Աշխատանքի և սոցիալական հետազոտությունների ազգային ինստիտուտ» պետական ոչ առևտրային կազմակերպության ներկայացրած կարգավորման ազդեցության գնահատման վերաբերյալ գրությունը:
	Չի ընդունվել: 
Գործուղումներ բառի կիրառումը միտված է կարգավորելու երկարաժամկետ վերապատրաստումների մեկնած աշխատակիցների և գործատու կազմակերպության հարաբերություններն այնպես, որ աշխատողը պահպանի իր աշխատանքը, իսկ գործատուն` երկրից բացակայելու և փաստացի գործուղված լինելու համար ստիպված չլինի վճարել ՀՀ կառավարության 2005 թվականի դեկտեմբերի 29-ի  N 2335-Ն որոշմամբ սահմանված օրապահիկ և գիշերակաց, քանի որ երկարատև գործուղումների պարագայում դրանք կազմում են էական ծավալի գումարներ:

	Աշխատանքի և սոցիալական հետազոտությունների ազգային ինստիտուտ

Հայտնում ենք Ձեզ, որ «Գիտական և գիտատեխնիկական գործունության մասին» օրենքում փոփոխություններ և լրացումներ կատարելու մասին» օրենքի նախագծի փաթեթը՝  համաձայն «Կարգավորման ազդեցության գնահատման իրականացման կարգը, ժամկետները և դեպքերը, դրա արդյունքում տրվող եզրակացուփյանը ներկայացվող պահանջները սահմանելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» 17 դեկտեմբերի 2020 թվականի N 2075-Ն ՀՀ կառավարության որոշման հավելվածի 24-րդ կետի 7-րդ ենթակետի, կարգավորման ազդեցության գնահատման ենթակա չէ:
	Ընդունվել է ի գիտություն:



	Միաժամանակ առաջարկվում է ներկայացված նախագծի հոդված 1-ի 2-րդ կետը.

«2) «գիտական կամ գիտատեխնիկական կազմակերպություն» կետից հետո լրացնել հետևյալ բովանդակությամբ նոր «գիտության ոլորտի կառավարման միասնական տեղեկատվական համակարգ» կետով.
«գիտության ոլորտի կառավարման միասնական տեղեկատվական համակարգ` տվյալների հավաքման, վերլուծման և տեղեկատվության տարածման միասնական էլեկտրոնային համակարգ՝ համակարգ, որը ներառում է տեղեկություններ գիտական կազմակերպությունների, դրանց ենթակառուցվածքների, կառավարման, տնտեսական և հետազոտական գործընթացների, ինչպես նաև աշխատողների (այդ թվում՝ ոչ գիտական) մասին, և որի միջոցով կազմակերպվում է գիտական և գիտատեխնիկական գործունեության պետական ծրագրերի ամբողջ գործընթացը:»:
վերախմբագրել հետևյալ կերպ.

«2) «գիտական կամ գիտատեխնիկական կազմակերպություն» կետից հետո լրացնել հետևյալ բովանդակությամբ նոր «գիտության ոլորտի կառավարման միասնական տեղեկատվական համակարգ» կետով.
«գիտության ոլորտի կառավարման միասնական տեղեկատվական համակարգ` տվյալների հավաքման, վերլուծման և տեղեկատվության տարածման միասնական էլեկտրոնային համակարգ, որը ներառում է տեղեկություններ գիտական կազմակերպությունների, դրանց ենթակառուցվածքների, կառավարման, տնտեսական և հետազոտական գործընթացների, ինչպես նաև աշխատողների (այդ թվում՝ ոչ գիտական) մասին, և որի միջոցով կազմակերպվում է գիտական և գիտատեխնիկական գործունեության պետական ծրագրերի իրականացման և մշտադիտարկման ու գնահատման ամբողջ գործընթացը:»: 
	Ընդունվել է:  

Կատարվել են համապատասխան խմբագրումներ:

	3. ՀՀ գիտությունների ազգային ակադեմիա
	28.12.2022

	
	N 24-01/483

	1. Նախագծի 1-ին հոդվածի՝
1)  1-ին կետի 3-րդ պարբերությունում «գիտամանկավարժական բնագավառի աշխատող» հասկացությունից հանել  «բնագավառի» բառը, քանի որ 1-ին պարբերությունում արդեն բերված է «գիտամանկավարժական աշխատող» սահմանումը.
	Ընդունվել է: 
Կատարվել է համապատասխան փոփոխությունը:


	2) 2-րդ կետում՝ 


«գիտության ոլորտի կառավարման միասնական տեղեկատվական համակարգ» բառերից առաջ լրացնել «գիտական դրամաշնորհ և»  բառերով և լրացնել հետևյալ բովանդակությամբ նոր պարբերություն.
«գիտական դրամաշնորհ` Հայաստանի Հանրապետության, օտարերկրյա պետությունների կամ միջազգային կազմակերպությունների, ինչպես նաև հասարակական կազմակերպությունների կամ իրավաբանական ու ֆիզիկական անձանց կողմից` Հայաստանի Հանրապետության օրենսդրությամբ նախատեսված պայմաններով գիտական և (կամ) գիտատեխնիկական գործունեություն իրականացնող սուբյեկտներին գիտական հետազոտությունների իրականացման նպատակով անհատույց և անվերադարձ տրամադրվող ֆինանսական կամ այլ միջոցներ.».

Առաջարկությունը պայմանավորված է նրանով, որ նախագծի հետագա հոդվածներում առաջարկում ենք «թեմատիկ (դրամաշնորհային)» բառերը փոխարինել «դրամաշնորհային» բառով և անհրաժեշտ է Օրենքում ունենալ «գիտական դրամաշնորհ» սահմանումը.
	Ընդունվել է: 
Կատարվել է համապատասխան լրացումը:



	2. Նախագծի 7-րդ հոդվածի 1-ին մասի «բ» կետում առաջարկվող «,հումանիտար և հասարակական գիտությունների բնագավառների» բառերի փոխարեն  «հայագիտության» բառից հետո լրացնել «,և գիտության այլ բնագավառների» բառերը, քանի որ հնարավոր է լինի նաև գիտության այլ բնագավառների զարգացման ծրագրերի հաստատման անհրաժեշտություն:
	Ընդունվել է: 
Կատարվել է համապատասխան փոփոխությունը:



	3. Նույն հոդվածի «ժ» կետում «հնգամյա ռազմավարական ծրագիրը» բառերն առաջարկում ենք փոխարինել «միջնաժամկետ/երկարաժամկետ ռազմավարական ծրագրերը» բառերով: Այն ավելի ճկուն է ռազմավարական ծրագրերի ժամկետների ընտրության հարցում: 
	Չի ընդունվել: 

Համաձայն ՀՀ Սահմանադրության 6-րդ հոդվածի 2-րդ մասի՝ լիազորող նորմերը պետք է համապատասխանեն իրավական որոշակիության սկզբունքին:

	4. Նախագծի 10-րդ հոդվածի՝
1)  3-րդ կետով լրացվող 2.1 մասում առաջարկում ենք «տրամադրվում

է» բառերից հետո ավելացնել «պետական բյուջեի հաշվին իրականացվող» բառերը և հանել «գիտական և գիտատեխնիկական գործունեության» բառերից հետո գրված «բյուջետային ֆինանսավորման բազային» բառերը.
Այդ դեպքում գիտական աստիճանի համար հավելավճարը կտրամադրվի ոչ միայն բյուջետային ֆինանսավորման բազային ծրագրերի մեջ ընդգրկվածներին, այլ նաև թեմատիկ և նպատակային ծրագրերում ընդգրկվածներին նույնպես:
	Չի ընդունվել: 
Կարգավորման նպատակն է հավելավճար տրամադրել միայն բյուջետային ֆինանսավորման բազային ծրագրերում ներգրավված և լրիվ ծանրաբեռնվածությամբ աշխատող գիտաշխատողներին` գիտությամբ, որպես հիմնական աշխատանք, զբաղվելը խրախուսելու համար:



	2)  4-րդ կետով՝ Օրենքի 19-րդ հոդվածում նոր խմբագրությամբ առաջարկվող  3-րդ մասում «պետական» բառից հետո լրացնել «բյուջեի հաշվին իրականացվող» բառերով:
	Ընդունվել է: 

Կատարվել է համապատասխան լրացումը:

 

	5. Նախագծի  11-րդ հոդվածում՝ Օրենքի 23-րդ հոդվածի 4-րդ մասի՝
1) «բ» կետը շարադրել հետևյալ խմբագրությամբ.

«բ)  նպատակային ֆինանսավորում, որն իրականացվում է մրցութային հիմունքներով և հատկացվում է գիտական կազմակերպություններին՝ կարևորագույն նշանակություն ունեցող պետական խնդիրների լուծմանն ուղղված գիտատեխնիկական ծրագրերի իրականացման նպատակով: Ազգային անվտանգության ամրապնդմանն ուղղված հատուկ գիտահետազոտական նպատակային ծրագրերի ֆինանսավորումը կարող է
 իրականացվել առանց մրցույթի՝ Հայաստանի Հանրապետության կառավարության որոշմամբ.». 
Առաջարկվող փոփոխության դեպքում փոփոխվում է «նպատակային-ծրագրային» ֆինանսավորման անվանումը՝ այն դառնում է «նպատակային», սահմանվում է, թե որ կազմակերպություններին այն կարող է հատկացվել և  առանձնացվում են հատուկ գիտահետազոտական և փորձակոնստրուկտորական ծրագրերի իրականացման ձևերը:
	Չի ընդունվել: Ազգային անվտանգությանն առնչվող հատուկ գիտահետազոտական և փորձակոնստրուկտորական (ԳՀՓԿ) ծրագրերն իրականացվում են ՀՀ ԲՏԱՆ ռազմարդյունաբերական կոմիտեի կողմից և կարգավորվում են առանձին օրենքով և իրավական ակտերով:


	2) «գ» կետում, ինչպես նաև  Նախագծի 11-րդ հոդվածով՝ Օրենքի  23-րդ հոդվածում առաջարկվող նոր 5-րդ մասում և 12-րդ հոդվածով՝ Օրենքի 24-րդ հոդվածում առաջարկվող նոր 1.1-ին մասում «թեմատիկ (դրամաշնորհային)» բառերն առաջարկում ենք փոխարինել «դրամաշնորհային» բառով:
	Ընդունվել է: 

Կատարվել է համապատասխան փոփոխությունը:



	6. Առաջարկում ենք Նախագծի 13-րդ հոդվածում ներառել Հայաստանի Հանրապետության գիտությունների ազգային ակադեմիային վերաբերվող ենթաօրենսդրական ակտերի ընդունման ժամկետ՝ մինչև 2023 թվականի վերջը:
	Ընդունվել է: 

Կատարվել է համապատասխան լրացումը:

	4. ՀՀ բարձր տեխնոլոգիական արդյունաբերության նախարարություն
	20.12.2022

	
	N 01/17․2/11143-2022

	1. Նախագծի 4-րդ հոդվածի համաձայն` «Գիտական և գիտատեխնիկական գործունության մասին» օրենքի 8-րդ հոդվածում առաջարկվում է լրացնել՝ նոր 2-4-րդ մասեր.
«2. Ակադեմիայի կանոնադրությունը՝ ներառյալ կառավարման և գործունեության առանձնահատկությունները, համակարգում ներառված կազմակերպությունների ցանկը և դրանց կանոնադրությունները հաստատում է կառավարությունը:

3. Ակադեմիան իր կանոնադրությամբ սահմանված կարգով ձևավորում է կառավարման խորհուրդ` ներառելով Ակադեմիայից ու կրթության և գիտության ոլորտի լիազոր մարմնից առաջադրված ներկայացուցիչներ, որի միջոցով իրականացնում է իր համակարգի կազմակերպությունների ընդհանուր կառավարումը, այդ թվում՝ կազմակերպության կանոնադրությամբ սահմանված կարգով իրականացնում է դրանց կառավարման մարմինների ձևավորումը և լիազորությունների վաղաժամկետ դադարեցումը:

4. Ակադեմիան ունի ղեկավար կազմ, որն իրականացնում է ակադեմիայի գիտական, գիտատեխնիկական և գիտաօժանդակ գործունեության ընթացիկ ղեկավարումը: Ղեկավար կազմի մեջ մտնում են Ակադեմիայի նախագահը, փոխնախագահը, ակադեմիկոս քարտուղարը, նախագահի տեղակալները և բաժանմունքների ակադեմիկոս քարտուղարները: Ակադեմիայի ղեկավար կազմում ընդգրկված անձի լիազորությունները դադարեցվում են իրավասու մարմնի որոշմամբ, եթե լրացել է նրա 75 տարին:»:

Հաշվի առնելով, որ Հայաստանի Հանրապետության գիտությունների ազգային ակադեմիայի կազմակերպական-իրավական ձևի, կարգավիճակի և գործունեության առանձնահատկությունները սահմանվում են «Հայաստանի Հանրապետության գիտությունների ազգային ակադեմիայի մասին» Հայաստանի Հանրապետության օրենքով՝ առաջարկում ենք համապատասխան փոփոխությունները կատարել նշված օրենքում՝ ղեկավարվելով «Նորմատիվ իրավական ակտերի մասին» օրենքի 9-րդ հոդվածի  1-ին մասի կարգավորումներով, այն է «Նորմատիվ իրավական ակտի կարգավորումը չպետք է դուրս գա իր առարկայի շրջանակներից»:

	Չի ընդունվել: 
«Գիտական և գիտատեխնիկական գործունության մասին» օրենքում փոփոխություններ կատարելու նպատակահարմարությունը պայմանավորված է նրանով, որ առաջիկայում «Բարձրագույն կրթության և գիտության մասին» օրենքի ընդունմամբ «Հայաստանի Հանրապետության գիտությունների ազգային ակադեմիայի մասին» օրենքն ուժը կորցրած է ճանաչվելու, հետևաբար, այս փուլում վերջինիս մեջ փոփոխությունների նախաձեռնումը ժամանակի և ռեսուրսի նպատակային օգտագործման տեսանկյունից հեռանկարային չէ:
«Գիտական և գիտատեխնիկական գործունության մասին» օրենքը կարգավորում է ՀՀ-ում գիտական և գիտատեխնիկական գործունեության ոլորտը, հետևաբար, նշլյալ լրացումները դուրս չեն Օրենքի գործունեության շրջանակներից:



	
5. ՀՀ էկոնոմիկայի նախարարություն
	27.12.2022

	
	N 01/21568-2022

	1․ Նախագծում անհրաժեշտ է տարանջատել օրենքով կարգավորման ենթակա հարցերը, ինչպես նաև այն հարցերը, որոնք պետք է կարգավորվեն կառավարության որոշումներով։ Այսպես, նախագծի 3-րդ հոդվածի վերաբերյալ գտնում ենք, որ պետական գիտական կազմակերպությունների տարատեսակները պետք է սահմանվեն օրենքով, իսկ դրանց ներկայացվող պահանջները հաստատվեն ՀՀ կառավարության որոշմամբ։
	Չի ընդունվել:
Պետական գիտական կազմակերպությունների տարատեսակները այս փուլում հնարավոր չէ և նպատակահարմար չէ ամրագրել օրենքով, քանի որ ոլորտում գլոբալ փոփոխությունները, այդ թվում՝ գիտական ենթակառուցվածքներին վերաբերող, բավական դինամիկ են, և օրենքով ամրագրումը համակարգը կդարձնի նվազ ճկուն: 

	2․ Նույն դիտողությունը վերաբերում է Նախագծի 10, 11, 12-րդ հոդվածներին, մասնավորապես, գիտական և գիտատեխնիկական գործունեության ֆինանսավորման սկզբունքներն ու չափանիշները պետք է սահմանվեն օրենքով, իսկ ընթացակարգային բնույթի հարաբերությունները կարգավորվեն ՀՀ կառավարության որոշումներով։
	Չի ընդունվել: 

Գիտական և գիտատեխնիկական գործունեության ֆինանսավորման սկզբունքներն ու չափանիշները  չեն կարող սահմանվել օրենքով, քանի որ միայն վերջին 3 տարիներին Գիտության կոմիտեն իրականացրել է 10 նոր ծրագրեր, որոնց սկզբունքները բավականաչափ տարբեր են եղել, և վերջիններիս օրենսդրական ամրագրումը կխոչընդոտի համակարգի բնականոն զարգացմանը:

	3. Նախագծի 4-րդ հոդվածի 3-րդ մասում առաջարկում ենք Ակադեմիայի կառավարման խորհրդի կազմում ներառել նաև Էկոնոմիկայի նախարարությանը։
Միաժամանակ գտնում ենք, որ կարգավորման մեխանիզմները մշակելիս պետք է հաշվի առնել նաև միջազգային փորձը, մասնավորապես, նշված հարաբերությունները ինչպես են կարգավորվում զարգացած երկրներում։ Այդ առումով պետք է ուսումնասիրվի զարգացած երկրներում գոյություն ունեցող մոդելների առանձնահատկությունները, որից հետո պետք է ընտրել այն մոդելը, որը իրավական առումով համապատասխանում է մեր օրենսդրությանը։
	Ընդունվել է:

Կատարվել է համապատասխան լրացումը:

	
6. ՀՀ ֆինանսների նախարարություն
	03.01.2023

	
	N 01/34-3/23124-2022

	Նախագծի 10-րդ հոդվածի 3-րդ մասով առաջարկվում է քննարկվող օրենքի 19-րդ հոդվածում ավելացնել նոր 2.1 կետ՝ հետևյալ բովանդակությամբ.

«2.1. Գիտական աստիճանի համար ամենամսյա հավելավճար տրամադրվում է գիտական և գիտատեխնիկական գործունեության բյուջետային ֆինանսավորման բազային ծրագրերում ներգրավված և աշխատանքի լրիվ ծանրաբեռնվածությամբ աշխատող գիտական աշխատողներին, որի տրամադրման չափը և կարգը սահմանում է կառավարությունը:»:
	Չի ընդունվել:
Կարգավորման նպատակն է հավելավճար տրամադրել միայն բյուջետային ֆինանսավորման բազային ծրագրերում ներգրավված և լրիվ ծանրաբեռնվածությամբ աշխատող գիտաշխատողներին` գիտությամբ, որպես հիմնական աշխատանք, զբաղվելը խրախուսելու համար:



	Նկատի ունենալով, որ նախ՝ Նախագծում սահմանված չէ «աշխատանքի լրիվ ծանրաբեռնվածություն» հասկացությունը, երկրորդ՝ վերջինիս հիմնավորման մեջ նշված՝ «ինչը լրացուցիչ խթան կհանդիսանա ոլորտում հիմնական աշխատանքի անցնելու/մնալու համար» եզրույթը համոզիչ չէ, առաջարկում ենք ավելացվող 2.1 կետում «գիտական և գիտատեխնիկական գործունեության բյուջետային ֆինանսավորման բազային ծրագրերում ներգրավված և աշխատանքի լրիվ ծանրաբեռնվածությամբ աշխատող գիտական աշխատողներին» բառակապակցությունը փոխել «Հայաստանի Հանրապետության պետական բյուջեի հաշվին իրականացվող գիտական և գիտատեխնիկական ծրագրերում և (կամ) թեմաներում ընդգրկված գիտական աստիճան ունեցող գիտական աշխատողներին» բառերով:
Նախագծի 10-րդ հոդվածի 4-րդ մասով նախատեսվում է, որ պետությունը գիտական կազմակերպությունում և բուհում գիտական և գիտատեխնիկական գործունեության առնվազն 30 տարվա ստաժ ու գիտական աստիճան ունեցող և վերջին 10 տարում առնվազն ութ տարի սույն հոդվածի 2.1-ին մասով սահմանված գիտական աստիճանի համար հավելավճար ստացած անձանց 70 տարին լրանալու ու պետական գիտական և գիտատեխնիկական ծրագրերում ընդգրկված չլինելու դեպքում տալիս է ամենամսյա դրամական վճար` Հայաստանի Հանրապետության պետական բյուջեի հաշվին իրականացվող գիտական և գիտատեխնիկական ծրագրերում ընդգրկված գիտական աստիճան ունեցող գիտական աշխատողներին գիտական աստիճանի համար տրվող ամենամսյա հավելավճարների չափով։ 


Այս առումով, հարկ ենք համարում նշել, որ վերը նշված կարգավորումը չի առնչվում «Գիտական և գիտատեխնիկական գործունության մասին» օրենքի կարգավորման առարկային, քանի որ  Նախագծով նախատեսվող պետության կողմից վճարվող ամենամսյա դրամական վճարն առերևույթ սոցիալական բնույթ կրող հատուցում է, որի վերաբերյալ կարգավորումները կարող են քննարկվել ոլորտը կարգավորող նորմատիվ իրավական ակտերի շրջանակներում, ընդ որում, սոցիալական ոլորտում Կառավարության քաղաքականությունը մշակում և իրականացնում է ՀՀ աշխատանքի և սոցիալական հարցերի նախարարությունը:

	Չի ընդունվել:
«Գիտական և գիտատեխնիկական գործունության մասին» օրենքի 19-րդ հոդվածի 3-րդ մասը նախատեսում է, որ պետությունը գիտական աստիճան ունեցող անձանց կենսաթոշակից բացի տալիս է հավելավճար, որի չափը և տրամադրման կարգը սահմանում է կառավարությունը, որը սակայն մինչ օրս սահմանված չէ կառավարության կողմից:

Գիտական աստիճան ունեցող անձանց կենսաթոշակից բացի հավելավճարի տրամադրման հարցը երկար տարիներ և բազմիցս քննարկվել է ՀՀ կառավարությունում՝ ՀՀ ԿԳՆ, ՀՀ կրթության, գիտության, մշակույթի և սպորտի, ՀՀ ֆինանսների ու ՀՀ աշխատանքի և սոցիալական հարցերի նախարարությունների հետ համատեղ, սակայն վերջնական լուծում չի ստացել:

Հարցին վերջնական լուծում տալու նպատակով Գիտության կոմիտեն ՀՀ աշխատանքի և սոցիալական հարցերի նախարարության հետ համատեղ մշակել, շրջանառել և սահմանված կարգով ՀՀ վարչապետի աշխատակազմ է ներկայացրել «Գիտական աստիճան ունեցող անձանց կենսաթոշակից բացի ամենամսյա հավելավճարի չափը և տրամադրման կարգը սահմանելու մասին» ՀՀ կառավարության որոշման նախագիծը: 

ՀՀ վարչապետի աշխատակազմի իրավաբանական, ֆինանսատնտեսագիտական, սոցիալական հարցերի վարչությունների, ինչպես նաև փոխվարչապետ Համբարձում Մաթևոսյանի գրասենյակի կողմից սակայն ստացվել են Նախագծի վերաբերյալ եզրակացություններ, որտեղ հիմնական շեշտադրումը հանդիսանում է այն, որ ՀՀ կառավարությունը չի կարող Նախագծով սահմանել լրացուցիչ չափանիշներ (տարիքի, ստաժի), քանի որ Գիտական և գիտատեխնիկական գործունեության մասին ՀՀ գործող օրենքի 19-րդ հոդվածի 3-րդ մասը հստակ սահմանում է, որ հավելավճար տրամադրելու միակ պայմանը կենսաթոշակի առկայությունն է:

Այսինքն այս տրամաբանությամբ բոլոր կենսաթոշակառու գիտական աստիճան ունեցող անձինք ենթակա կլինեն հավելավճար ստանալու: 

Հաշվի առնելով, որ այս պարագայում, գործող օրենսդրական կարգավորման տրամաբանությամբ կենսաթոշակից բացի գիտական աստիճանի համար հավելավճարի տրամադրումը չի լուծելու գոյություն ունեցող որևէ համակարգային խնդիր (սերնդափոխություն, աշխատանքի անընդհատություն) և միաժամանակ ստեղծելու է հավելյալ խնդիրներ (շահառուների քանակի անվերահսկելի աճ), այդ իսկ պատճառով «Գիտական և գիտատեխնիկական գործունության մասին» օրենքում փոփոխություններ և լրացումներ կատարելու մասին» օրենքի նախագծի 10-րդ հոդվածի 4-րդ մասով խմբագրվել է գործող օրենքի 19-րդ հոդվածի 3-րդ մասը:  
Միևնույն ժամանակ, նկատի ունենալով, որ դրամական վճարի տրամադրումը որևէ կերպ չի բխում «Պետական կենսաթոշակի մասին» օրենքից, քանի որ կենսաթոշակի իրավունքի հիմքում ընկած է աշխատանքային գործունեությունը և ոչ թե կատարած աշխատանքի որակը կամ դրա հասարակական նշանակությունը՝ նշված դրույթի սահմանումը դուրս չէ «Գիտական և գիտատեխնիկական գործունության մասին» օրենքի գործունեության շրջանակից: Ելնելով նշվածից՝ Նախագծի 10-րդ հոդվածի 5-րդ մասով գործող օրենքում կատարվում է լրացում, որը նախատեսվում է, որ ամենամսյա դրամական վճար նշանակելու համար դիմելու,  ամենամսյա դրամական վճար նշանակելու և վճարելու կարգը սահմանում է կառավարությունը, իսկ ամենամսյա դրամական վճար նշանակելու համար ներկայացվող անհրաժեշտ փաստաթղթերի ցանկը՝ ամենամսյա դրամական վճար նշանակելու լիազորություն ունեցող ՀՀ  կառավարության լիազորած մարմինը, այսինքն՝ դրամական վճար նշանակում է ՀՀ աշխատանքի և սոցիալական հարցերի նախարարության միասնական սոցիալական ծառայությունը,  իսկ դրամական վճար նշանակելու համար Գիտության կոմիտեն Ծառայությանն է տրամադրում համապատասխան տեղեկատվությունը:

	Նախագծի 11-րդ հոդվածով նախատեսվում է քննարկվող օրենքի 23-րդ հոդվածը լրացնել 6-րդ մասով՝ հետևյալ բովանդակությամբ.

«6. Հայաստանի Հանրապետության պետական բյուջեով նախատեսված ոչ ֆինանսական ակտիվների գծով բյուջետային ծախսերի շրջանակներում պետական գիտական կազմակերպություններում գիտական և գիտատեխնիկական հետազոտությունների իրականացման համար նյութատեխնիկական բազայի համալրման համար ոչ ֆինանսական ակտիվների ձեռքբերման համար գնումներն իրականացվում են հրատապության սկզբունքով»: Միաժամանակ, Նախագծի ընդունումը հիմնավորող փաստաթղթում, որպես նշված կարգավորման նախատեսման հիմնավորում նշված է.

«Կարգավորման կարիքն առաջացել է այն հանգամանքից, որ սկսած 2020 թվականից՝ Կառավարության կողմից ոլորտի ֆինանսավորման որոշակի բաժինը տրամադրվում է ենթակառուցվածքների համալրմանը գիտական ժամանակակից սարքավորումներով, որոնց ձեռքբերման գործընթացը ֆինանսավորման հատկացման սկզբից որոշ դեպքերում տևում է մինչև 2.5 տարի, ինչը չի համընկնում ոլորտի զարգացման նախանշված տեմպերին, այս կարգավորման նպատակն է ստեղծել իրավական հիմք` մեկ անձից կամ հրատապության հիմքով գնման այլ, ավելի արագագործ եղանակներով սարքերի ձեռքբերման համար, քանի որ գիտության ոլորտում ժամանակակից հետազոտությունների տեմպերը էապես արագ են, և մի քանի տարի ձգվելու պարագայում հնարավոր է սարքավորման ակտուալությունն այլևս նույնը չլինի ինչ դրա ձեռքբերման կարիքի առաջացման պահին:»:

Այս կապակցությամբ հայտնում ենք, որ նախ՝ պարզաբանված չէ նշված սարքավորումների ձեռքբերման գործընթացի 2.5 տարի տևողության հանգամանքները (պատճառները): Ավելին՝ գնումների մասին ՀՀ օրենսդրությամբ սահմանված կարգավորումների համաձայն՝ մրցակցային ընթացակարգերի կիրառմամբ կազմակերպվող գնման գործընթացների և հրատապության հիմքով պայմանավորված մեկ անձից գնում կատարելու ընթացակարգի տևողության տարբերությունը կարող է լինել առավելագույնը 28 օրացուցային օր՝ կախված կիրառվող մրցակցային ընթացակարգի ձևից: Հետևաբար, նշված գործընթացի 2.5 տարի տևողությունը չի կարող կապված լինել գնման մրցակցային ընթացակարգի կիրառման գործընթացի հետ:

Տեղեկացնում ենք նաև, որ գործող կարգավորումների համաձայն հրատապության հիմքով պայմանավորված մեկ անձից գնում կատարելու որոշումը կայացնում է մարմնի  ղեկավարը (եթե պատվիրատուն իրավաբանական անձ է, ապա գործադիր մարմնի ղեկավարը)՝ առանց որևէ մարմնի հետ գնման ձևը նախապես համաձայնեցնելու սահմանափակման: Ավելին, գործող կարգավորումը պատվիրատուի ղեկավարին տալիս է նաև հրատապ դեպքերում կարիքի բավարարումը կոնկրետ մասնակցի հետ պայմանագիր կնքելու միջոցով բավարարելու հնարավորություն:

Վերոգրյալով պայմանավորված, անհրաժեշտ է Նախագծից որպես ավելորդ դրույթ հանել նշված նորմը, նկատի ունենալով, որ գնումների հետ կապված գործող կարգավորումները լիարժեք ապահովում են կարիքի բավարարման անընդհատության ապահովման խնդիրը:
	Ընդունվել է:

Նախագծից հանվել է համապատասխան կետով առաջարկվող լրացումը:


	Նախագծում առաջարկում ենք ավելացնել դրույթ, որով կխմբագրվի քննարկվող օրենքի 23-րդ հոդվածի 2-րդ մասը՝ վերջինից հանելով նախորդ տարվա համեմատ բյուջեի եկամտային մասի աճին համամասնորեն ավելացող գումարից ոչ պակաս բառակապակցությունը:

	Չի ընդունվել:

Համապատասխան դրույթի առկայությունը «Գիտական և գիտատեխնիկական գործունության մասին» օրենքի կիրառման ողջ ընթացքում երբևէ չի ստեղծել որևէ խնդիր, ավելին, 2020 թվականից սկսած ոլորտի ֆինանսավորման տեմպերն առավել են ՀՀ պետական բյուջեի եկամտային մասի աճի տեմպերից: Ի հավելումն վերջինիս` դրույթի փոփոխությունը հանգեցնելու է հանրային բացասական ընկալման, որը չի բխում նախատեսված բարեփոխումների օրակարգից: 

	Ինչ վերաբերում է Նախագծի կարգավորման ազդեցության գնահատման եզրակացություն տրամադրելուն, նշենք հետևյալը.

Նորմատիվ իրավական ակտերի մասին ՀՀ օրենքի 5-րդ հոդվածի՝

1) 1-ին մասի համաձայն՝ Կառավարության սահմանած կարգով և դեպքերում օրենքի կամ Կառավարության որոշման նախագիծը մշակող պետական կառավարման մարմինը կազմակերպում է նախա​գծի կարգավորման ազդեցության գնահատումը,
2) 3-րդ մասի համաձայն՝ ըստ բնագավառների` կարգավորման ազդեցության գնահատման իրականացման կարգը, ժամկետները և դեպքերը, դրա արդյունքում տրվող եզրակացությանը ներկայացվող պահանջները սահմանում է Կառավարությունը:
Կարգավորման ազդեցության գնահատման իրականացման կարգի, ժամկետների և դեպքերի, դրա արդյունքում տրվող եզրակացությանը ներկայացվող պահանջների հետ կապված հարաբերությունները կարգավորված են ՀՀ կառավարության 2020 թվականի դեկտեմբերի 19-ի թիվ 2075-Ն որոշման 1-ին կետով սահմանված հավելվածով։ Նշյալ հավելվածի՝

1) 2-րդ կետի համաձայն՝ օրենքի կամ կառավարության որոշման նախագծի կարգավոր​ման ազդեցության գնահատում իրականացվում է, եթե այն կարող է ունենալ նշանակալի ազդեցություն(ներ) գործարար միջավայրի կամ անձանց գործունեության պայմանների վրա` բացառությամբ նույն հավելվածի 24-րդ կետով սահմանված դեպքերի,
2) 5-րդ կետի համաձայն՝ նշանակալի ազդեցությունների գնահատման նպատակով ոլորտային ազդեցության գնահատում իրականացնող մարմինները մշակում են ոլորտային ազդեցությունների նշանակալիության որոշման չափորոշիչներ,

3) 11-րդ կետի համաձայն՝ օրենսդրական նախաձեռնությունների ակնկալվող ազդեցություն​ների նշանակալիությունը որոշում է նախագիծ մշակող մարմինը՝ անհրաժեշտության դեպքում համագործակցելով ոլորտային ազդեցության գնահատում իրականացնող մարմինների հետ։

Տեղեկացնում ենք, որ հանրային ֆինանսների ոլորտի մասով ազդեցության նշանակալիության որոշ​ման չափորոշի​չ​ները սահմանված են ՀՀ ֆինանսների նախարարի պաշտո​նա​կա​տարի` 2021 թվականի հուլիսի 9-ի թիվ 356-Լ հրամանով:
Հաշվի առնելով վերոգրյալը՝ հայտնում ենք, որ այս փուլում ներկայացված Նախագծի՝ կարգավորման ազդեցության գնահատում իրականացնելու մասով, մեր կողմից աշխատանքների կատարման անհրաժեշտությունը բացակայում է:
	Ընդունվել է ի գիտություն:

	
7. ՀՀ արդարադատության նախարարություն
	08.02.2023

	
	N /27.4/6647-2023

	1. Նախագծի 1-ին հոդվածի 1-ին կետը անհրաժեշտ է շարադրել հետևյալ խմբագրությամբ. «7-րդ կետից հետո լրացնել հետևյալ բովանդակությամբ նոր կետեր.»:
	Ընդունվել է:

Կատարվել են համապատասխան փոփոխություններ:

	2. Նախագծի 1-ին հոդվածի 2-րդ պարբերությամբ լրացում է «ճարտարագիտատեխնիկական աշխատող»-ի հասկացությունը: Նախագծի հիմնավորման համաձայն՝ Ճարտարագիտատեխնիկական աշխատողները փաստացի գիտական աշխատողներին զուգահեռ մասնակցում են գիտական արդյունքի ստացմանը և մինչ այս կադրերի հաշվառման ժամանակ ներկայացվում էին որպես վարչական հատվածի աշխատակիցներ, ինչը, սակայն, չի համընկնում ոլորտում աշխատողների համար ՏՀԶԿ (OECD) կողմից հաստատված ձևակերպումներին: 


Այս առումով հարց է առաջանում ՝ արդյոք գիտական աշխատողներին զուգահեռ գիտական արդյունքի ստացմանը մասնակցում են միայն ճարտարագիտատեխնիկական աշխատողները: Եթե ոչ, ապա անհրաժեշտ է հստակեցնել, թե ինչո՞վ է պայմանավորված վերջիններիս առանձնացումը մյուս գիտական աշխատողներից:
	Չի ընդունվել:
Գիտական աշխատողներին զուգահեռ գիտական արդյունքի ստացմանը մասնակցում են միայն ճարտարագիտատեխնիկական աշխատողները:

	3. Նախագծի 1-ին հոդվածում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները:
	Ընդունվել է:

Կատարվել են համապատասխան փոփոխություններ:

	4. Նախագծի 1-ին հոդվածի 2-րդ կետի 2-րդ պարբերության համաձայն՝ «գիտական դրամաշնորհը Հայաստանի Հանրապետության, օտարերկրյա պետությունների կամ միջազգային կազմակերպությունների, ինչպես նաև հասարակական կազմակերպությունների կամ իրավաբանական ու ֆիզիկական անձանց կողմից` Հայաստանի Հանրապետության օրենսդրությամբ նախատեսված պայմաններով գիտական և (կամ) գիտատեխնիկական գործունեություն իրականացնող սուբյեկտներին գիտական հետազոտությունների իրականացման նպատակով անհատույց և անվերադարձ տրամադրվող ֆինանսական կամ այլ միջոցներն է.»:


Այս առումով հիմք ընդունելով քաղաքացիական օրենսգրքով նախատեսված մի շարք դրույթները՝ անհրաժեշտ է Նախագծի 1-ին հոդվածի 2-րդ կետի 2-րդ պարբերությունից հանել «անվերադարձ» բառը, նկատի ունենալով, որ «անհատույց տրամադրումը» իրենից ենթադրում է նաև անվերադարձություն:
	Ընդունվել է:

Կատարվել է համապատասխան փոփոխություն:

	5. Նախագծի 1-ին հոդվածի 2-րդ կետի 3-րդ պարբերության համաձայն՝ գիտության ոլորտի կառավարման միասնական տեղեկատվական համակարգ` տվյալների հավաքման, վերլուծության և տեղեկատվության տարածման միասնական էլեկտրոնային համակարգ, որը ներառում է տեղեկություններ գիտական կազմակերպությունների, դրանց ենթակառուցվածքների, կառավարման, տնտեսական և հետազոտական գործընթացների, ինչպես նաև աշխատողների (այդ թվում՝ ոչ գիտական) մասին, և որի միջոցով կազմակերպվում է պետական բյուջեի հաշվին ֆինանսավորվող գիտական և գիտատեխնիկական ծրագրերի իրականացման, մշտադիտարկման և գնահատման ամբողջ գործընթացը:»:
Այս առումով գտնում ենք, որ անհրաժեշտ է հստակեցնել, թե աշխատողների վերաբերյալ ինչ տեղեկություններ կարող է ներառել գիտության ոլորտի կառավարման միասնական տեղեկատվական համակարգը և ով կարող է օգտվել նշված տեղեկություններից՝ նկատի ունենալով «Անձնական տվյալների պաշտպանության մասին» օրենքի 5-րդ հոդվածի 1-ին մասով նախատեսված պահանջները, ըստ որոնց՝ «Տվյալների մշակումը պետք է հետապնդի օրինական նպատակ, դրան հասնելու միջոցները պետք է լինեն պիտանի, անհրաժեշտ և չափավոր:»:

Միևնույն ժամանակ հասկանալի չէ, թե ովքեր կարող են օգտվել գիտության ոլորտի կառավարման միասնական տեղեկատվական համակարգից, ուստի՝ սույն խնդիրների համատեքստում նշված կետը վերանայման կարիք ունի:
	Ընդունվել է մասամբ:
Խմբագրվել է համապատասխան կետը:

Ինչ վերաբերում է աշխատողների վերաբերյալ տեղեկությունների և գիտության ոլորտի կառավարման միասնական տեղեկատվական համակարգից օգտվողների շրջանակների հստակեցմանը, ապա դրանք կսահմանվեն գիտության ոլորտի կառավարման միասնական տեղեկատվական համակարգի վարման կարգում, քանի որ դրանք դինամիկ են և չեն կարող հանդիսանալ օրենքի կարգավորման առարկա:

	6. Նախագծի 2-րդ հոդվածով կատարվող փոփոխության համաձայն՝ Օրենքի 5-րդ հոդվածի 3-րդ մասը լրացվում է նոր «գ» կետով, ինչի հետևանքով անհրաժեշտ է Օրենքի 5-րդ հոդվածի 2-րդ մասից հետո «:» կետադրական նշանը փոխարինել «.» կետադրական նշանով:
	Ընդունվել է:

Կատարվել է համապատասխան փոփոխություն:

	7. Նախագծի 3-րդ հոդվածով լրացվող 9-րդ մասի համաձայն՝ «Կառավարությունը հաստատում է պետական գիտական կազմակերպությունների տեսակները, դրանց կառուցվածքներին ներկայացվող պահանջները և դասակարգման չափանիշները՝ ներառյալ կատարողականի ցուցանիշները:»:

Այս առումով պարզ չէ, թե Կառավարությունը պետական գիտական կազմակերպությունների ինչ տեսակներ պետք է հաստատի, նկատի ունենալով այն հանգամանքը, որ Օրենքի 6-րդ հոդվածի 1-ին և 2-րդ մասերով սույն հարցը արդեն իսկ կարգավորված է: Այսպես՝ «1.Գիտական կազմակերպությունը կարող է ունենալ Հայաստանի Հանրապետության քաղաքացիական օրենսգրքի 51 հոդվածով, ինչպես նաև սույն հոդվածի 3-րդ, 4-րդ և 5-րդ կետերով նախատեսված ցանկացած առևտրային և ոչ առևտրային կազմակերպության կազմակերպական-իրավական ձև կամ լինել հիմնարկ:

2. Գիտական կազմակերպություններն ստորաբաժանվում են գիտահետազոտական կազմակերպությունների, բարձրագույն մասնագիտական ուսումնական հաստատությունների գիտական ստորաբաժանումների, փորձակոնստրուկտորական, նախագծակոնստրուկտորական, նախագծատեխնոլոգիական կամ գիտական և գիտատեխնիկական գործունեություն ծավալող այլ կազմակերպությունների:»:

Միևնույն ժամանակ ՀՀ Սահմանադրությամբ նախատեսված որոշակիության սկզբունքի տեսանկյունից անհրաժեշտ է հստակեցնել, թե ինչ կատարողականի մասին է խոսքը: 

Սույն դիտողությունը վերաբերում է նաև Նախագծի 12-րդ հոդվածի 2-րդ կետին:
	Ընդունվել է մասամբ:
Լրացվող համապատասխան մասը խմբագրվել է, որտեղ հստակեցվել է «կատարողականը»:

Նախագծի 3-րդ հոդվածում լրացվել է նոր կետ՝ համաձայն որի գործող օրենքի 6-րդ հոդվածի 2-րդ մասն ուժը կորցրած է ճանաչվում, հաշվի առնելով, որ գիտական պետական կազմակերպությունների տեսակները (գիտական կազմակերպություն, ազգային գիտական լաբորատորիա, գերազանցության կենտրոններ, համատեղ կենտրոններ և այլն) նախատեսվում են հաստատվել Կառավարության կողմից (նախագծի 3-րդ հոդվածով լրացվող 9-րդ մասով): 

Սույն կետով Կառավարությունը հաստատում է «........ կատարողականի վրա հիմնված ֆինանսավորման գործիքները», ավելին, վերջինս միջազգային պրակտիկայում լայնորեն կիրառվող տերմին է (Performance-Based Research Fund System (PBRFS)):

	8. Նախագծի 4-րդ հոդվածի 2-րդ մասի համաձայն՝ Օրենքի 8-րդ հոդվածը լրացվում է նոր 2-4-րդ մասերով: Նկատի ունենալով այն հանգամանքը, որ «Հայաստանի Հանրապետության գիտությունների ազգային ակադեմիայի մասին» օրենքի կարգավորման առարկան են հանդիսանում Հայաստանի Հանրապետության գիտությունների ազգային ակադեմիայի կազմակերպման և գործունեության իրավական հիմքերը և նշված օրենքով կարգավորվում են Ակադեմիայի ստեղծումը, Ակադեմիայի խնդիրներն ու գործունեության հիմնական ուղղությունները և այլն՝ առաջարկում ենք Նախագծի 4-րդ հոդվածով նախատեսված դրույթները նախատեսել «Հայաստանի Հանրապետության գիտությունների ազգային ակադեմիայի մասին» օրենքի շրջանակներում:
	Չի ընդունվել: 

«Գիտական և գիտատեխնիկական գործունության մասին» օրենքում փոփոխություններ կատարելու նպատակահարմարությունը պայմանավորված է նրանով, որ առաջիկայում «Բարձրագույն կրթության և գիտության մասին» օրենքի ընդունմամբ «Հայաստանի Հանրապետության գիտությունների ազգային ակադեմիայի մասին» օրենքն ուժը կորցրած է ճանաչվելու, հետևաբար, այս փուլում վերջինիս մեջ փոփոխությունների նախաձեռնումը ժամանակի և ռեսուրսի նպատակային օգտագործման տեսանկյունից հեռանկարային չէ:

«Գիտական և գիտատեխնիկական գործունության մասին» օրենքը կարգավորում է ՀՀ-ում գիտական և գիտատեխնիկական գործունեության ոլորտը, հետևաբար, նշլյալ լրացումները դուրս չեն Օրենքի գործունեության շրջանակներից:

	9. Միևնույն ժամանակ հարկ է նշել հետևյալը. Նախագծի 4-րդ հոդվածի 2-րդ կետով լրացվող 4-րդ մասի համաձայն՝ «Ակադեմիան ունի ղեկավար կազմ, որն իրականացնում է ակադեմիայի գիտական, գիտատեխնիկական և գիտաօժանդակ գործունեության ընթացիկ ղեկավարումը: Ղեկավար կազմի մեջ մտնում են Ակադեմիայի նախագահը, փոխնախագահը, ակադեմիկոս քարտուղարը, նախագահի տեղակալները և բաժանմունքների ակադեմիկոս քարտուղարները: Ակադեմիայի ղեկավար կազմում ընդգրկված անձի լիազորությունները դադարեցվում են իրավասու մարմնի որոշմամբ, եթե լրացել է նրա 75 տարին:»

Վերոնշյալի կապակցությամբ հարց է առաջանում՝ արդյոք միայն 75 տարին լրացած լինելու հիմքը բավարար է Ակադեմիայի ղեկավար կազմում ընդգրկված անձի լիազորությունները դադարեցնելու համար: Գտնում ենք, որ անհրաժեշտ է նախատեսել նաև հնարավոր մյուս հիմքերը ևս:
	Ընդունվել է:

Համապատասխան մասում լրացվել են «կամ դատական կարգով ճանաչվել է անգործունակ կամ սահմանափակ գործունակ կամ անհայտ բացակայող» բառերը:


	10. Նախագծի 6-րդ հոդվածից անհրաժեշտ է հանել ««գ»կետի» բառերը:
	Ընդունվել է:

Կատարվել է համապատասխան փոփոխություն:

	11. Նախագծի 7-րդ հոդվածի 3-րդ կետով նախատեսվում է Օրենքի 14-րդ հոդվածի 2-րդ մասն ուժը կորցրած ճանաչել:

Այս առումով հարկ է նկատի ունենալ այն հանգամանքը, որ Օրենքի 14-րդ հոդվածի 1-ին մասի «ե» կետի համաձայն՝ «Գիտական և գիտատեխնիկական պետական քաղաքականության ձևավորման ու իրականացման բնագավառում կառավարության իրավասությունն է պետական բյուջեի համաձայն գիտական և գիտատեխնիկական գործունեության ֆինանսավորումը», ուստի՝ պարզ չէ, թե 2-րդ մասն ուժը կորցրած ճանաչելու դեպքում ինչպես է տեղի ունենալու գիտական և գիտատեխնիկական գործունեության ֆինանսավորումը:
	Չի ընդունվել:

Գործող օրենքի 14-րդ հոդվածի 2-րդ մասը սահմանում է միայն նպատակային-ծրագրային ֆինանսավորման նպատակով գիտական, գիտատեխնիկական պետական և նպատակային ծրագրերի հաստատումը Կառավարության կողմից և դրանց ներկայացումը ԱԺ պետական բյուջեի նախագծի հետ: Սույն կետը ուժը կորցրած է ճանաչվում, քանի որ նպատակային-ծրագրային ֆինանսավորման ներկայացված և մասնագիտական հանձնաժողովի կողմից երաշխավորված հայտերի ցանկն առանձին Կառավարության հաստատման ներկայացնելը հավելյալ ռեսուրսի չարդարացված ծախս է:

Պետական բյուջետային գործընթացն իրականացվում է «Հայաստանի Հանրապետության բյուջետային համակարգի մասին» ՀՀ օրենքի համաձայն (21-րդ հոդված՝ պետական բյուջեի նախագծի մշակման աշխատանքները կազմակերպում է կառավարությունը) և գիտական և գիտատեխնիկական գործունեության պետական միջնաժամկետ ծախսերի ծրագրի և բյուջետային հայտը, որտեղ ներառված են բազային, նպատակային-ծրագրային, գիտական դրամաշնորհային ֆինանսավորման ընդհանուր ծավալները, մշակվում, ներկայացվում և հաստատվում են առաջիկա տարվա բյուջետային գործընթացը սկսելու մասին ՀՀ վարչապետի որոշման հիման վրա` այդ որոշմամբ և սույն օրենքով նախատեսված ժամկետներում:

	12. Նախագծի 9-րդ հոդվածի 1-ին մասով կատարվող փոփոխության հետևանքով ստացվում է հետևյալը. «Բարձրագույն որակավորման կոմիտեն ապահովում է գիտական աստիճաններ շնորհող մասնագիտական խորհուրդների ստեղծումը և դրանց աշխատանքների կազմակերպումը, ինչպես նաև գիտական աստիճանաշնորհման համակարգի պետական չափանիշների և կարգերի մշակումը»:

Այս առումով հասկանալի չէ, թե ինչ կարգերի մասին է խոսքը, ուստի սույն դրույթը վերանայման կարիք ունի:
	Ընդունվել է:

Կատարվել է համապատասխան փոփոխություն:


	13. Նախագծի 10-րդ հոդվածի 1-ին մասի համաձայն նախատեսվում է Օրենքի 17-րդ հոդվածից հանել «մասնագիտական որակի» բառերը:

Այս առումով պարզ չէ, թե նշված փոփոխության հետևանքով ինչպես և ինչ չափանիշների հիման վրա է ի հայտ գալու գիտական աշխատողի համապատասխանությունը իր զբաղեցրած պաշտոնին:
	Ընդունվել է:

Կատարվել է համապատասխան փոփոխություն:

	14. Նախագծի 10-րդ հոդվածի 2-րդ կետի համաձայն՝ «Գիտական կադրերի ատեստավորման կարգը, պետական գիտական կազմակերպություններում գիտական և ճարտարագիտատեխնիկական կադրերի պաշտոնները և դրանց գնահատման նվազագույն չափանիշները հաստատում է կառավարությունը:»

Այս առումով հարկ ենք համարում նշել, որ Նախագծում և Օրենքում առկա կարգավորումներում բացակայում է «պետական գիտական կազմակերպություն» եզրույթը, ուստի պարզ չէ սույն դրույթում վերջինիս կիրառման նպատակը:
	Ընդունվել է:
Նախագծում «պետական գիտական կազմակերպություն» բառերը փոխարինվել են «գիտական պետական կազմակերպություն» բառերով՝ հաշվի առնելով գործող օրենքի 6-րդ հոդվածի 4-րդ մասը:

	15. Նախագծի 11-րդ հոդվածի 5-րդ մասով լրացվող 3.1 մասի համաձայն՝ «Սույն հոդվածի 3-րդ մասով սահմանված ամենամսյա դրամական վճար նշանակելու համար դիմելու,  ամենամսյա դրամական վճար նշանակելու և վճարելու կարգը սահմանում է կառավարությունը, իսկ ամենամսյա դրամական վճար նշանակելու համար ներկայացվող անհրաժեշտ փաստաթղթերի ցանկը՝ ամենամսյա դրամական վճար նշանակելու լիազորություն ունեցող Հայաստանի Հանրապետության  կառավարության լիազորած մարմինը:»:


Այս առումով գտնում ենք, որ նկատի ունենալով Հայաստանի Հանրապետության Սահմանադրության 79-րդ հոդվածով սահմանված որոշակիության սահմանադրական սկզբունքը, ըստ որի՝ «հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ», անհրաժեշտ է հստակ սահմանել այն մարմնին, ում վերապահված է վերոնշյալ լիազորությունը:
	Ընդունվել է մասամբ:
Համապատասխան մասը խմբագրվել է, որից հանվել են  «իսկ ամենամսյա դրամական վճար նշանակելու համար ներկայացվող անհրաժեշտ փաստաթղթերի ցանկը՝ ամենամսյա դրամական վճար նշանակելու լիազորություն ունեցող Հայաստանի Հանրապետության  կառավարության լիազորած մարմինը» բառերը՝ հաշվի առնելով, որ համապատասխան մարմինը կսահմանվի Կառավարության կողմից հաստատվող կարգով:


	16. Նախագծի 13-րդ հոդվածով լրացվող 1.1 մասի համաձայն՝ «Գիտական և գիտատեխնիկական գործունեության բյուջետային ֆինանսավորման գիտական դրամաշնորհային ֆինանսավորման ձևով մրցութային ծրագրերի շրջանակներում արտերկրի կենտրոններում մեկ ամսից ավել տևողությամբ մասնագիտական վերապատրաստման նպատակով գործուղումների համար օրապահիկի և գիշերակացի փոխհատուցման արժեքները սահմանվում են մրցույթի պայմաններով:»:
Այս առումով հասկանալի չէ, թե որոնք են համարվում արտերկրի կենտրոններ, ուստի, նկատի ունենալով վերոգրյալը, անհրաժեշտ է վերախմբագրել սույն դրույթը: 

Նախագծի վերոնշյալ դրույթում անհրաժեշտ է հստակեցնել նաև, թե ինչ մրցույթի մասին է խոսքը, ինչպես նաև պարզ չէ, թե ում կողմից են սահմանվում նշված մրցույթի պայմանները: 

Միևնույն ժամանակ հարկ է նկատի ունենալ, որ Նախագծի 13-րդ հոդվածով լրացվող 1.1 կետը դուրս է Օրենքի 24-րդ հոդվածով կարգավորվող հարցերի շրջանակից:
	Ընդունվել է:
Համապատասխան մասը խմբագրվել է, որից հանվել են «արտերկրի կենտրոններում» բառերը:
Նախագծով գործող Օրենքի 23-րդ հոդվածում լրացվել է նոր մաս՝ համաձայն որի սույն հոդվածի 4-րդ մասով սահմանված ֆինանսավորման ձևերով իրականացվող մրցութային ծրագրերի հրավերների փաթեթները և մրցույթների արդյունքները սահմանված կարգով հաստատում է գիտության բնագավառում պետական կառավարման լիազոր մարմինը:
Նախագծով համապատասխան մասը հանվել է գործող օրենքի 24-րդ հոդվածից և լրացվել է 23-րդ հոդվածում:

	17. Նախագծի 14-րդ հոդվածի համաձայն՝ «Սույն օրենքի 3-րդ հոդվածով 6-րդ հոդվածը նոր լրացված 9-րդ մասով, 4-րդ հոդվածով 8-րդ հոդվածը նոր լրացված 2-րդ մասով,  7-րդ հոդվածով 14-րդ հոդվածի 1-ին մասը նոր լրացված «ժ» կետով, 10-րդ հոդվածով 17-րդ հոդվածի նոր խմբագրությամբ շարադրված 3-րդ մասով, 11-րդ հոդվածով 19-րդ հոդվածը նոր լրացված 2.1-ին և 3.1-ին մասերով, 12-րդ հոդվածով 23-րդ հոդվածը նոր լրացված 5-րդ մասով նախատեսված ենթաօրենսդրական իրավական ակտերն ընդունվում են մինչև 2023 թվականի դեկտեմբերի 29-ը:»:

Հարկ ենք համարում նշել, որ սույն դրույթը բովանդակային առումով անհասկանալի է, ուստի վերոնշյալը առաջարկում ենք վերանայել և խմբագրել հետևյալ կերպ. «Սույն օրենքով  նախատեսված ենթաօրենսդրական իրավական ակտերն ընդունվում են մինչև 2023 թվականի դեկտեմբերի 29-ը:»:
	Ընդունվել է:
Կատարվել է համապատասխան փոփոխություն:



	8.   ՀՀ ֆինանսների նախարարություն
	23.02.2023թ.

	
	N 01/34-3/3093-2023

	1. Նախագծի 12-րդ հոդվածի 3-րդ մասով առաջարկվում է քննարկվող օրենքի 19-րդ հոդվածում ավելացնել նոր 2.1 կետ՝ հետևյալ բովանդակությամբ.

«2.1. Գիտական աստիճանի համար ամենամսյա հավելավճար տրամադրվում է գիտական և գիտատեխնիկական գործունեության բյուջետային ֆինանսավորման բազային ծրագրերում ներգրավված և աշխատանքի լրիվ ծանրաբեռնվածությամբ աշխատող գիտական աշխատողներին, որի տրամադրման չափը և կարգը սահմանում է կառավարությունը:»:

Վերոգրյալի կապակցությամբ հայտնում ենք, որ Նախագծում հստակ սահմանված չեն «աշխատանքի լրիվ ծանրաբեռնվածություն» հասկացությունը և դրա կիրառման տրամաբանությունը:
	Ընդունվել է:

«աշխատանքի լրիվ ծանրաբեռնվածություն» բառերը փոխարինվել են «առնվազն աշխատաժամանակի նորմալ տևողությամբ» բառերով:



	2. Նախագծի 12-րդ հոդվածի 4-րդ մասով նախատեսվում է, որ պետությունը գիտական կազմակերպությունում և բուհում գիտական և գիտատեխնիկական գործունեության առնվազն 30 տարվա ստաժ ու գիտական աստիճան ունեցող և վերջին 10 տարում առնվազն ութ տարի սույն հոդվածի 2.1-ին մասով սահմանված գիտական աստիճանի համար հավելավճար ստացած անձանց 70 տարին լրանալու ու պետական գիտական և գիտատեխնիկական ծրագրերում ընդգրկված չլինելու դեպքում տալիս է ամենամսյա դրամական վճար` Հայաստանի Հանրապետության պետական բյուջեի հաշվին իրականացվող գիտական և գիտատեխնիկական ծրագրերում ընդգրկված գիտական աստիճան ունեցող գիտական աշխատողներին գիտական աստիճանի համար տրվող ամենամսյա հավելավճարների չափով։ 


Այս առումով հարկ ենք համարում նշել, որ վերը նշված կարգավորումը չի առնչվում «Գիտական և գիտատեխնիկական գործունության մասին» օրենքի կարգավորման առարկային, քանի որ  Նախագծով նախատեսվող պետության կողմից վճարվող ամենամսյա դրամական վճարն առերևույթ սոցիալական բնույթ կրող հատուցում է, որի վերաբերյալ կարգավորումները կարող են քննարկվել ոլորտը կարգավորող նորմատիվ իրավական ակտերի շրջանակներում, ընդ որում, սոցիալական ոլորտում Կառավարության քաղաքականությունը մշակում և իրականացնում է ՀՀ աշխատանքի և սոցիալական հարցերի նախարարությունը։ Նշենք, որ նշված դիտարկումը Նախագծի ամփոփաթերթում ներկայացված պատճառաբանություններով չի հերքվում:

Միաժամանակ, պարզ չէ, գիտական աստիճանի համար դրամական վճարի տրամադրումն արդյո՞ք լուծելու է գոյություն ունեցող որևէ համակարգային խնդիր (սերնդափոխություն, աշխատանքի անընդհատություն) և արդյո՞ք այս գործիքակազմը չի բերելու ՀՀ պետական բյուջեի միջոցների անարդյունավետ օգտագործման:
	Ընդունվել է: 
Համապատասխան կետերը հանվել են:

	3. Նախագծում առաջարկում ենք ավելացնել դրույթ, որով կխմբագրվի քննարկվող օրենքի 23-րդ հոդվածի 2-րդ մասը՝ վերջինից հանելով նախորդ տարվա համեմատ բյուջեի եկամտային մասի աճին համամասնորեն ավելացող գումարից ոչ պակաս բառակապակցությունը:
	Չի ընդունվել:

Համապատասխան դրույթի առկայությունը «Գիտական և գիտատեխնիկական գործունության մասին» օրենքի կիրառման ողջ ընթացքում երբևէ չի ստեղծել որևէ խնդիր, ավելին, 2020 թվականից սկսած ոլորտի ֆինանսավորման տեմպերն առավել են ՀՀ պետական բյուջեի եկամտային մասի աճի տեմպերից: Ի հավելումն վերջինիս` դրույթի փոփոխությունը հանգեցնելու է հանրային բացասական ընկալման, որը չի բխում նախատեսված բարեփոխումների օրակարգից:

	9.   ՀՀ արդարադատության նախարարություն
	20.03.2023թ.

	
	N /27.4/13772-2023

	««Գիտական և գիտատեխնիկական գործունեության մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ հայտնում ենք հետևյալը.


1. Նախագծի 9-րդ հոդվածով լրացվող 15.1-րդ հոդվածի 2-րդ մասի համաձայն՝ Բարձրագույն կրթության և գիտության կոմիտեն
«մշակում և հաստատման է ներկայացնում բարձրագույն կրթության և գիտության բնագավառներում Հայաստանի Հանրապետության պետական քաղաքականությունն ու բարձրագույն կրթության և գիտության բնագավառների վերաբերյալ Հայաստանի Հանրապետության իրավական ակտերի նախագծեր:» (…):


Այս առումով գտնում ենք, որ անհրաժեշտ է հստակեցնել, թե Բարձրագույն կրթության և գիտության կոմիտեն որ մարմնին է հաստատման ներկայացնում բարձրագույն կրթության և գիտության բնագավառներում Հայաստանի Հանրապետության պետական քաղաքականությունն ու բարձրագույն կրթության և գիտության բնագավառների վերաբերյալ Հայաստանի Հանրապետության իրավական ակտերի նախագծերը և 15.1-րդ հոդվածով նշված մյուս գործառույթները՝ նկատի ունենալով Հայաստանի Հանրապետության Սահմանադրությամբ նախատեսված որոշակիության սկզբունքի պահանջները:
	Ընդունվել է:

Կատարվել են համապատասխան փոփոխություններ:


	2. Նախագծի 9-րդ հոդվածով լրացվող 15.1-րդ հոդվածի 2-րդ մասի 7-րդ կետի համաձայն՝ «Բարձրագույն կրթության և գիտության կոմիտեն մշակում և հաստատման է ներկայացնում հավատարմագրման կարգը, ներառյալ՝ չափանիշները և հավատարմագրի գործողության ժամկետը:»: 


Այս առումով անհրաժեշտ է հստակեցնել, թե հատկապես ինչ հավատագրման մասին է խոսքը և թե ինչ հավատագրման կարգ է ներկայացվելու հաստատման:
	Չի ընդունվել:

Համապատասխան դրույթը կրկնում է Օրենքի 13-րդ հոդվածի 3-րդ մասի 4-րդ կետը:

	3. Նախագծի ամբողջ տեքստում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները:
	Ընդունվել է:

Կատարվել են համապատասխան փոփոխություններ:


	4. Նախագծի վերաբերյալ միաժամանակ հարկ ենք համարում նշել, որ մեր 2023 թվականի փետրվարի 8-ի թիվ /27.4/6647-2023 գրությամբ հայտնել ենք, որ նկատի ունենալով այն հանգամանքը, որ «Հայաստանի Հանրապետության գիտությունների ազգային ակադեմիայի մասին» օրենքի կարգավորման առարկան են հանդիսանում Հայաստանի Հանրապետության գիտությունների ազգային ակադեմիայի կազմակերպման և գործունեության իրավական հիմքերը և նշված օրենքով կարգավորվում են Ակադեմիայի ստեղծումը, Ակադեմիայի խնդիրներն ու գործունեության հիմնական ուղղությունները և այլն՝ Նախագծի 4-րդ հոդվածով նախատեսված դրույթները ավելի նպատակահարմար է նախատեսել «Հայաստանի Հանրապետության գիտությունների ազգային ակադեմիայի մասին» օրենքի շրջանակներում, ինչին ի պատասխան ՀՀ կրթության, գիտության, մշակույթի և սպորտի նախարարության կողմից ներկայացվել է հետևյալ դիրքորոշումը. ««Գիտական և գիտատեխնիկական գործունության մասին» օրենքում փոփոխություններ կատարելու նպատակահարմարությունը պայմանավորված է նրանով, որ առաջիկայում «Բարձրագույն կրթության և գիտության մասին» օրենքի ընդունմամբ «Հայաստանի Հանրապետության գիտությունների ազգային ակադեմիայի մասին» օրենքն ուժը կորցրած է ճանաչվելու, հետևաբար, այս փուլում վերջինիս մեջ փոփոխությունների նախաձեռնումը ժամանակի և ռեսուրսի նպատակային օգտագործման տեսանկյունից հեռանկարային չէ (…)»:


Այս առումով առաջարկում ենք ներկայացված կարգավորումները ներկայացնել «Հայաստանի Հանրապետության գիտությունների ազգային ակադեմիայի մասին» օրենքն ուժը կորցրած ճանաչելու մասին նախագիծ ներկայացնելու պարագայում՝ վերջինիս հետ միաժամանակ, քանի որ ներկայիս իրավիճակում ի հայտ են գալիս միևնույն ոլորտը կարգավորող միանման կարգավորումներ, որոնք կարող են անհամապատասխանությունների տեղիք տալ:
	Չի ընդունվել:

«Գիտական և գիտատեխնիկական գործունության մասին» օրենքում փոփոխություններ կատարելու նպատակահարմարությունը պայմանավորված է նրանով, որ առաջիկայում «Բարձրագույն կրթության և գիտության մասին» օրենքի ընդունմամբ «Հայաստանի Հանրապետության գիտությունների ազգային ակադեմիայի մասին» օրենքն ուժը կորցրած է ճանաչվելու, հետևաբար, այս փուլում վերջինիս մեջ փոփոխությունների նախաձեռնումը ժամանակի և ռեսուրսի նպատակային օգտագործման տեսանկյունից հեռանկարային չէ:

«Գիտական և գիտատեխնիկական գործունության մասին» օրենքը կարգավորում է ՀՀ-ում գիտական և գիտատեխնիկական գործունեության ոլորտը, հետևաբար, նշլյալ լրացումները դուրս չեն Օրենքի գործունեության շրջանակներից:

	««Բարձրագույն և հետբուհական մասնագիտական կրթության մասին» օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ հայտնում ենք հետևյալը.


Նախագծի 2-րդ հոդվածի 1-ին կետի համաձայն՝ Օրենքի 21-րդ հոդվածի 2-րդ մասի 1-ին կետից նախատեսվում է հանել «մշակումն» բառը: Հարկ ենք համարում նշել, որ Օրենքի 21-րդ հոդվածի 2-րդ մասի 1-ին կետից «մշակումն» բառից հետո անհրաժեշտ է հանել նաև «ու» շաղկապը:
	Ընդունվել է:

Կատարվել է համապատասխան փոփոխություն:



	««Պետական կառավարման համակարգի մարմինների մասին» օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ հայտնում ենք հետևյալը.


Նախագծի 6-րդ հոդվածի համաձայն՝ «Սույն հոդվածի 4-րդ մասով նախատեսված կարգով քաղաքացիական ծառայության պաշտոն զբաղեցնելու դեպքում պահպանվում և հաշվի են առնվում քաղաքացիական ծառայողների նկատմամբ նախկինում կիրառված կարգապահական տույժերը, խրախուսանքի միջոցները, կատարողականի գնահատման արդյունքները, աշխատանքի չներկայանալու ժամկետները, և պահպանվում են արձակուրդի իրավունքի իրացման համար հաշվարկվող աշխատանքային օրերը:»:

Այս առումով հարկ ենք համարում նշել, որ նշված հոդվածի 4-րդ մասով նախատեսվում են Գիտության կոմիտեի և Բարձրագույն որակավորման կոմիտեի նախագահների վերաբերյալ կարգավորումներ, այլ ոչ թե քաղաքացիական ծառայության պաշտոն զբաղեցնողների:
Հաշվի առնելով վերոգրյալը՝ անհրաժեշտ է վերանայել սույն դրույթը:
	Ընդունվել է:

Կատարվել է համապատասխան փոփոխություն:



	10.   ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ԳՐԱՍԵՆՅԱԿ
	28.03.2023թ.

	
	

	1․ «Գիտական և գիտատեխնիկական գործունեության մասին օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 8-րդ հոդվածի 1-ին կետի «բ» ենթակետի համաձայն՝ գիտական և գիտատեխնիկական պետական քաղաքականության ձևավորման ու իրականացման բնագավառում կառավարության իրավասությունն է հայագիտության և գիտության այլ բնագավառների զարգացման ծրագրերի հաստատումը։

Այս առումով կարծում ենք, որ Նախագծով առաջարկվող դրույթը խնդրահարույց է Սահմանադրությամբ լիազորող նորմին ներկայացվող իրավական որոշակիության սկզբունքի պահանջների տեսանկյունից, քանի որ նախագծային կարգավորումներից պարզ չէ «այլ բնագավառ» եզրույթի իրավական բովանդակությունն ու շրջանակը: 
Վերոգրյալի համատեքստում գտնում ենք, որ անհրաժեշտ է վերանայել Նախագծով առաջարկվող լիազորող նորմը՝ հստակեցնելով «գիտության այլ բնագավառները» ձևակերպումը:
	Չի ընդունվել:

Համապատասխան ենթակետում նշվում է հստակ «հայագիտության և գիտության այլ բնագավառների» զարգացման ծրագրերի հաստատումը: 

	2․ Նախագծի 9-րդ հոդվածով գործող օրենքի նոր խմբագրությամբ շարադրվող 15․1-ին հոդվածի 2-րդ մասի 1-ին և 2-րդ մասերի համաձայն՝ Բարձրագույն կրթության և գիտության կոմիտեն՝

1) մշակում և համապատասխան նախարարի միջոցով Կառավարության հաստատմանն է ներկայացնում բարձրագույն կրթության և գիտության բնագավառներում Հայաստանի Հանրապետության պետական քաղաքականությունն (․․․)․
2) իրականացնում է բարձրագույն ուսումնական հաստատության կողմից ուսանողական նպաստի ձևով ուսման վարձի մասնակի փոխհատուցման տրամադրման նկատմամբ վերահսկողություն։


Նախագծային կարգավորումների համաձայն՝ Բարձրագույն կրթության և գիտության կոմիտեն գործելու է՝ որպես Կրթության, գիտության, մշակույթի և սպորտի նախարարության (այսուհետ՝ Նախարարություն) ենթակա պետական մարմին։ Տվյալ դեպքում հարկ է նկատի ունենալ, որ «Պետական կառավարման համակարգի մարմինների մասին» օրենքի 3-րդ հոդվածի 1-ին մասի համաձայն՝ նախարարությունը մշակում և իրականացնում է իրեն վերապահված գործունեության ոլորտում Կառավարության քաղաքականությունը, իսկ Նախարարությանը ենթակա մարմինը գործում է նախարարությանը վերապահված գործունեության ոլորտի շրջանակներում և ապահովում է նախարարության իրավասությանը վերապահված գործունեության ոլորտի առանձին ուղղությունների իրականացումը: 


Վերոգրյալի հաշվառմամբ պարզ է դառնում, որ Նախարարությանը ենթակա պետական մարմնին վերապահված չէ բարձրագույն կրթության և գիտության բնագավառներում քաղաքականության մշակման և վերահսկողություն իրականացնելու գործառույթներ, հետևաբար անհրաժեշտ է վերանայել և խմբագրել Նախագծի 9-րդ հոդվածով գործող օրենքի նոր խմբագրությամբ շարադրվող 15․1-ին հոդվածի 2-րդ մասի 1-ին և 2-րդ մասերով Բարձրագույն կրթության և գիտության կոմիտեին վերապահվող լիազորությունների բովանդակությունն ու իրավական շրջանակը։
	Ընդունվել է:

Համապատասխան հոդվածը խմբագրվել է:

	3․ Նախագծի 9-րդ հոդվածով գործող օրենքի նոր խմբագրությամբ շարադրվող 15․1-ին հոդվածի 2-րդ մասի 8-րդ կետի համաձայն՝ Բարձրագույն կրթության և գիտության կոմիտեն համապատասխան մարմինների հետ աշխատաշուկայի վերլուծության արդյունքներով առաջարկություններ է ներկայացնում յուրաքանչյուր ուսումնական տարում  բարձրագույն ուսումնական հաստատություններին հատկացվող կրթական տեղերի վերաբերյալ՝ ըստ կրթության մակարդակների, կրթաձևերի և կրթական ծրագրերի։


Այս կապակցությամբ հարկ է նկատի ունենալ, որ հիշյալ գործառույթը «Բարձրագույն և հետբուհական մասնագիտական կրթության մասին» օրենքի 21-րդ հոդվածի 2-րդ մասի 4-րդ կետով վերապահված է նաև կրթության պետական կառավարման լիազոր մարմնին՝ Նախարարությանը։


Գործառույթների կրկնությունը բացառելու կամ մեկ գործառույթի իրականացումը երկու տարբեր պետական մարմինների կողմից բացառելու նպատակով անհրաժեշտ է վերանայել և հստակեցնել Նախագծի 9-րդ հոդվածով գործող օրենքի նոր խմբագրությամբ շարադրվող 15․1-ին հոդվածի 2-րդ մասի 8-րդ կետով և «Բարձրագույն և հետբուհական մասնագիտական կրթության մասին» օրենքի 21-րդ հոդվածի 2-րդ մասի 4-րդ կետով գործառույթի իրականացումը մեկ իրավասու պետական մարմնի կողմից։
	Ընդունվել է:

Համապատասխան հոդվածից հանվել է նշված կետը:


	4․Նախագծի 14-րդ հոդվածով նախատեսվում է սահմանել, որ Նախագծով նախատեսված ենթաօրենսդրական իրավական ակտերն ընդունվում են մինչև 2023 թվականի դեկտեմբերի 29-ը, իսկ Նախագծի 15-րդ հոդվածի համաձայն՝ սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:


Այս պարագայում հաշվի առնելով Նախագծով սահմանված գործընթացների իրավական շարունակականությունը ապահովելու անհրաժեշտությունը՝ գտնում ենք, որ Նախագծի անցումային դրույթները խնդրահարույց են և փաստացի իրացման ժամանակ կարող են խնդիրներ առաջացնել, քանի որ ենթաօրենսդրական ակտերի ընդունման և Նախագծով նախատեսվող իրավական գործընթացների իրականացման ժամկետները չեն համընկնում:


Հաշվի առնելով վերոգրյալը՝ առաջարկում ենք վերանայել և հստակեցնել Նախագծից բխող ենթաօրենսդրական ակտերի ընդունման և Նախագիծը ուժի մեջ մտնելու ժամկետները։
	Չի ընդունվել:

Նախագծի ընդունումից հետո նախատեսվում է Վարչապետի որոշմամբ հաստատել սույն օրենքի կիրարկումն ապահովող միջոցառումների ցանկը, որտեղ հստակ նշված կլինեն համապատասխան  իրավական ակտերն ու դրանց համար նախատեսվող ժամկետները: Վերջինս կապահովի ենթաօրենսդրական ակտերի ընդունման և սույն նախագծով նախատեսվող իրավական գործընթացների իրականացման ժամկետների համապատասխանությունը:

	5․«Բարձրագույն և հետբուհական մասնագիտական կրթության մասին» օրենքում փոփոխություններ կատարելու մասին» օրենքի նախագծի 2-րդ հոդվածի 2-րդ կետով առաջարկվում է ուժը կորցրած ճանաչել լիազոր մարմնին՝ Նախարարությանը վերապահված մի շարք գործառույթներ՝ միաժամանակ այդ գործառույթների իրականացումը «Գիտական և գիտատեխնիկական գործունեության մասին օրենքում փոփոխություններ և լրացումներ կատարելու մասին» օրենքի նախագծով վերապահելով Բարձրագույն կրթության և գիտության կոմիտեին։ Հաշվի առնելով, որ գործառույթների փոխանցումը ենթադրում է իրավական գործընթաց և տևական ժամանակ՝ նշված գործառույթների իրավական շարունակականության ապահովման նպատակով առաջարկում ենք հիշյալ նախագծով նախատեսել անցումային կարգավորումներ, համաձայն որի՝ Նախարարությունը շարունակում է իրականացնել այդ գործառույթները մինչև Բարձրագույն կրթության և գիտության կոմիտեի կողմից այդ գործառույթների փաստացի իրականացնելու օրը։
	Չի ընդունվել:

Բարձրագույն և հետբուհական մասնագիտական կրթության բնագավառում գործառույթների իրավական շարունակականության ապահովումը կկարգավորվի ՀՀ ԿԳՄՍ նախարարության կանոնադրության փոփոխության որոշմամբ և Բարձրագույն կրթության և գիտության կոմիտեի կանոնադրություններով:

	 6․«Պետական կառավարման համակարգի մարմինների մասին» օրենքում փոփոխություններ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է գործող օրենքի 6-րդ հոդվածի 2-րդ մասի 9-րդ կետում «Գիտության» բառը փոխարինել  «Բարձրագույն կրթության և գիտության» բառերով։


Հաշվի առնելով, որ Նախագծով առաջարկվում է Գիտության կոմիտեն և Բարձրագույն որակավորման կոմիտեն միաձուլել, իսկ միաձուման արդյունքում այդ երկու ենթակա պետական մարմինների գործունեությունը դադարում է, անհրաժեշտ է Նախագծով ուժը կորցրած ճանաչել նաև գործող օրենքի 6-րդ հոդվածի 2-րդ մասի 9-րդ կետը և 6-րդ հոդվածի 2-րդ մասը լրացնել նոր կետով՝ «Բարձրագույն կրթության և գիտության կոմիտե» բովանդակությամբ։
	Ընդունվել է:

Կատարվել են համապատասխան փոփոխություններ:

	7․Անհրաժեշտ է Նախագծի 2-րդ հոդվածի 2-րդ կետը շարադրել հետևյալ խմբագրությամբ՝ «Գիտության կոմիտեն և Բարձրագույն որակավորման կոմիտեն միաձուլել՝ ստեղծելով Բարձրագույն կրթության և գիտության կոմիտե»։ 


Սույն առաջարկությունը պայմանավորված է այն հանգամանքով, որ Փոխվարչապետի 2019 թվականի մարտի 29-ի թիվ 170-Ն որոշմամբ սահմանված հավելվածի 8-րդ կետի 1-ին ենթակետի համաձայն՝ համապատասխան մարմինների միաձուլում է համարվում երկու կամ ավելի համապատասխան մարմինների միաձուլմամբ նոր համապատասխան մարմնի ստեղծումը՝ նոր ստեղծվող մարմնին միաձուլվող համապատասխան մարմինների իրավունքների և պարտականությունների փոխանցմամբ և միաձուլվող համապատասխան մարմինների գործունեության դադարմամբ։ Այսինքն՝ միաձուլման արդյունքում միաձուլվող ստորաբաժանումների կողմից իրականացվող  գործառույթները փոխանցվում են միաձուլման արդյունքում նոր ստեղծված պետական մարմնին, հետևաբար Նախագծով այդ մասին մեկ անգամ ևս ամրագրելը անհարկի կրկնություն է։
	Ընդունվել է:

Կատարվել են համապատասխան փոփոխություններ:



	Ինչ վերաբերում է Նախարարության բարձրագույն և հետբուհական մասնագիտական կրթության վարչության գործառույթները Բարձրագույն կրթության և գիտության կոմիտեին վերապահելու վերաբերյալ կարգավորմանը, ապա այս դեպքում հարկ է նկատի ունենալ, որ Բարձրագույն և հետբուհական մասնագիտական կրթության մասին» օրենքով այդ գործառույթները հանվել է Նախարարությանը՝ լիազոր մարմնին, վերապահված լիազորություններից և լրացվել են «Գիտական և գիտատեխնիկական գործունեության մասին» օրենքում՝ որպես Բարձրագույն կրթության և գիտության կոմիտեի գործառույթներ, հետևաբար այս դեպքում նույնպես Նախագծով այդ մասին մեկ անգամ ես ամրագրելը նպատակահարմար չէ։
	Ընդունվել է:

Կատարվել են համապատասխան փոփոխություններ:

	8․Նախագծի 2-րդ հոդվածի 5-րդ հոդվածի համաձայն՝ Կրթության, գիտության, մշակույթի և սպորտի նախարարությանը, Գիտության կոմիտեին ու Բարձրագույն որակավորման կոմիտեին վերապահված բարձրագույն կրթության և գիտության բնագավառների լիազորությունները Բարձրագույն կրթության և գիտության կոմիտեին վերապահելուց և վերջինիս քաղաքացիական ծառայության պաշտոնների անձնագրերը հաստատելուց հետո՝ Կրթության, գիտության, մշակույթի և սպորտի նախարարության, Գիտության կոմիտեի ու Բարձրագույն որակավորման կոմիտեի քաղաքացիական ծառայողները պաշտոնները համալրում են օրենսդրությամբ սահմանված կարգով:


Այս կապակցությամբ հարկ է նկատի ունենալ, որ միաձուլվող ենթակա պետական մարմիններում քաղաքացիական ծառայության պաշտոն զբաղեցնող անձանց հետ կապված հարաբերությունները արդեն իսկ կարգավորված են Փոխվարչապետի 2019 թվականի մարտի 29-ի թիվ 170-Ն որոշմամբ սահմանված հավելվածով։ Մասնավորապես՝ հիշյալ որոշմամբ սահմանված հավելվածի 17-27-րդ կետերով ամրագրված իրական կարգավորումների համաձայն՝ միաձուլվող ենթակա պետական մարմինների քաղաքացիական ծառայողները անվանացանկը հաստատվելուց հետո՝ 10 աշխատանքային օրվա ընթացքում, վերանշանակվում են միաձուիլման արդյունքում ստեղծված ենթակա պետական մարմնի քաղաքացիական ծառայության համապատասխան պաշտոնների։


Ինչ վերաբերում է Նախարարության բարձրագույն և հետբուհական մասնագիտական կրթության վարչության քաղաքացիական ծառայողներին, ապա այս դեպքում Նախարարության կանոնադրության մեջ համապատասխան փոփոխություններ կատարելու մասին իրավական ակտով դադարեցվում է Նախարարության բարձրագույն և հետբուհական մասնագիտական կրթության վարչության գործունեությունը, որը քաղաքացիական ծառայության պաշտոններից ազատման և Նախարարության կադրերի ռեզերվ գրանցելու հիմք է, իսկ այդ վարչության կողմից իրականացվող գործառույթները Բարձրագույն կրթության և գիտության կոմիտեին վերապահելուց հետ քաղաքացիական ծառայության նոր պաշտոնները համալրվում են «Քաղաքացիական ծառայության մասին» օրենքի 8-րդ հոդվածով սահմանված եղանակներով:

 
Միաժամանակ տեղեկացնում ենք, որ Նախարարության բարձրագույն և հետբուհական մասնագիտական կրթության վարչությանը վերապահված գործառույթների իրավական շարունակականությունը ապահովելու նպատակով այդ վարչության քաղաքացիական ծառայողների համար Նախագծով կարող են սահմանվել անցումային կարգավորումներ՝ նախատեսելով հիշյալ վարչության քաղաքացիական ծառայողներին վերանշանակելու իրավական հնարավորություն:
	Ընդունվել է մասամբ:

Համապատասխան կետերը հանվել են: Վարչության կողմից իրականացվող գործառույթները Բարձրագույն կրթության և գիտության կոմիտեին վերապահելուց հետ քաղաքացիական ծառայության նոր պաշտոնները կհամալրվեն են «Քաղաքացիական ծառայության մասին» օրենքի 8-րդ հոդվածով սահմանված եղանակներով


